
Broj: 20-04 -37535-217/20        
Sarajevo, 14.10.2020 godine 
 
 
KABINET PREDSJEDAVAJU ĆEG I ZAMJENIKA PREDSJEDAVAJU ĆEG SKUPŠTINE 
KANTONA SARAJEVO 
n/r predsjedavajućeg Skupštine, gosp. Čelik Mirze 
 
 
PREDMET: Informacija u vezi sa zastupničkim pitanjem u Skupštini Kantona Sarajevo,  
  zastupnice Segmedine Srna Bajramović - dostavlja se 
 

Zastupnica u Skupštini Kantona Sarajevo, Segmedina Srna Bajramović, na 29. Radnoj 
sjednici Skupštine Kantona Sarajevo, održanoj dana 28.09.2020. godine, u okviru tačke Dnevnog 
reda “Poslanička/zastupnička pitanja, inicijative i odgovori”, postavila je zastupničko pitanje koje 
glasi: “Ured za borbu protiv korupcije je dana 18.09.2020. godine odaslao informaciju svim 
institucijama javnog sektora u Kantonu Sarajevo akt broj 20-45-33-650/20 u kojem upozorava na 
već prijavljene i utvrđene nepravilnosti u vezi zapošljavanja. Molim Ured za borbu protiv korupcije 
da mi dostavi skraćenu informaciju o vrsti prijavljenih i utvrđenih nepravilnosti u vezi 
zapošljavanja, te informaciju o kojim institucijama javnog sektora je riječ”. 

 
U vezi sa navedenim zastupničkim pitanjem, informišemo Vas u nastavku teksta kako slijedi. 
 

Tokom aktivnosti Ureda za borbu protiv korupcije i upravljanje kvalitetom Kantona 
Saraejvo (u daljem tekstu: Ured) na prevenciji korupcije kao i prikupljanju relevantnih podataka, 
Ured je u periodu januar-septembar 2020. godine zaprimio ukupno 91 prijavu nepravilnosti 
(formalno-pravne nepravilnosti ili sadržajne nepravilnosti) iz oblasti zapošljavanja u javnom 
sektoru u Kantonu Sarajevo, što u odnosu na isti period 2019. godine (80 prijava) predstavlja 
povećanje. 

 

Tabela 1 - PODACI O ZAPRIMLJENIM PRIJAVAMA 

UKUPAN 
BROJ PRIJAVA 

POTVRĐENI NAVODI 

DA DJELIMIČNO NE 

2019 
(Januar-Septembar) 80 prijava 8 11 61 

2020 
(Januar-Septembar) 91 prijava 17 13 61 

Uporedba +11 (14%) +9 (112%) +2 (18%) - 

 
Podaci o zaprimljenim prijavama po sektorima ukazuju da se najveći broj prijava odnosi na 

javna preduzeća i javne ustanove. 

Tabela 2 - PODACI O ZAPRIMLJENIM PRIJAVAMA PO OBLASTIMA (TOP 10) 

2020 
(Januar-Septembar) 

Broj 
prijava  

Javna preduzeća čiji je osnivač KS 23 

Javna ustanova iz oblasti zdravstva  15 

Javna ustanova iz oblasti rada i socijalne politike 11 

Javna ustanova Osnovnog obrazovanja 
- Osnovna škola 

9 

Organi uprave - ministarstva 5 

Javna ustanova Srednjeg obrazovanja 
- Srednja škola 

4 

Organizaciona jedinica UNSA - Fakultet 3 

Javna ustanova iz oblasti kulture i sporta 3 

Javna ustanova predškolskog obrazovanja 3 

Javna preduzeća čiji je osnivač Grad 2 

 
         Također, Ured je, postupajući po Uredbi o postupku prijema u radni odnos u zavodima, 
agencijama, direkcijama i upravnim organizacijama, pravnim licima s javnim ovlaštenjima na 
teritoriji kantona, grada ili općine, u javnim ustanovama i javnim preduzećima čiji su osnivači 
kanton, grad ili općina, te u privrednim društvima u kojima kanton, grad ili općina učestvuju sa više 
od 50% ukupnog kapitala („Službene novine Kantona Sarajevo“ br. 9/19 i 21/19“) - u daljem tekstu: 
Uredba), proveo postupak imenovanja supervizora i zamjenika supervizora koji će vršiti neposredni 
nadzor nad primjenom ove Uredbe za ukupno 292 konkursnih procedura za period 08.03.2019.-
01.10.2019.godine i 01.01.2020.- 01.10.2020. godine. 

Tabela 3 - PODACI O PROVEDENIM KONKURSNIM PROCEDURAMA I JAVNIM 
OGLASIMA 

UKUPAN BROJ 2019 
(Mart-Septembar) 

2020 
(Januar-Septembar) 

zaprimljenih Zahtjeva o imenovanju supervizora i 
zamjenika 

 
128 

 
164 

 
poništenih javnih oglasa 

 
6 

 
14 

Javni oglasi su poništeni iz različitih razloga. 

Tabela 4 – RAZLOZI PONIŠTENJA JAVNIH OGLASA 

 
 

RAZLOG 
 

OSNOV ZA PONIŠTENJE 
Objavljivanje javnog oglasa prije upućivanja zahtjeva za 
imenovanje supervizora i zamjenika Uredu 

Član 13. stav 1) Uredbe 

Izostavljanje navođenja opisa poslova i potrebnih uslova za njihovo 
obavljanje 

Član 7. Uredbe 

Promjena odgovornog lica Član 15. stav (2) tačka a) 

Izmjene sistematizacije radnih mjesta za koje je raspisan oglas  Član 15. stav (2) tačka d) 

Nepravilnosti pri sastavljanju ispitnih pitanja za pismeni dio ispita  Član 15. stav (2) tačka c) 

Promjene termina pismenog i usmenog dijela ispita o čemu 
kandidati nisu na vrijeme obavješteni 
 

Uočena nepravilnost od strane 
supervizora smatrana kao razlog za 
poništenje javnog oglasa 

Zaključkom Skupštine od dana 25.02.2020. godine br. 01-04-3436-3/20 

 
            Također, s obzirom na to da Ured vrši uporednu provjeru objavljivanja javnih oglasa kada je 
provođenje konkursnih procedura u toku, uočeno je niz propusta od strane poslodavaca u smislu da 
se javni oglasi objavljuju prije upućivanja Zahtjeva za imenovanje supervizora Uredu, a što nije u 
skladu sa članom 13. stav (1) Uredbe, pri čemu Ured upućuje Zahtjev za postupanje Kantonalnoj 
upravi za inspekcijske poslove Sarajevo na navedene okolnosti. 
            Navedeni podaci o uočenim i prijavljenim nepravilnostima se u najvećem broju odnose na 
javna preduzeća čiji je osnivač Kanton Sarajevo i javne ustanove iz oblasti zdravstva. 

U vezi Registra imenovanih i zaposlenih lica, Ured je provodeći Odluke Vlade Kantona 
Sarajevo uspostavio web aplikaciju kojom se osigurava neposredni način unosa podataka o 
zaposlenim i imenovanim licima u javnom sektoru u Kantonu Sarajevo, te je u skladu sa istim 
uspostavio sistem kontrole podataka i praćenja poštivanja odredbi Odluka. U procesu monitoringa  
nad provedbom Odluke o registru zaposlenih u javnom sektoru Kantona Sarajevo (“Službene 
novine Kantona Sarajevo”, br: 09/19, 23/19) utvrdili smo da pojedini subjekti javnog sektora u 
Kantonu Sarajevo nisu Uredu dostavili podatke o promjenama u broju zaposlenih od mjeseca 
februara 2020. godine. 

 Kad je riječ o web aplikaciji, institucijama je omogućena testna faza unosa podataka kako 
bi se upoznali sa načinom unosa podataka koja je trajala mjesec dana, a završava se 17.10.2020. 
godine, nakon čega će osobe imenovane od strane institucija kao web korisnici, sami unositi 
podatke i odgovarati za tačnost istih. 

U cilju prevencije koruptivnih aktivnosti Ured je uputio Informaciju broj: 20-45-33-650/20 
od 18.09.2020. godine, svim institucijama u Kantonu Sarajevo kao mjeru na prevenciji i suzbijanju 

koruptivnih aktivnosti uzimajući u obzir  porast prijavljenih nepravilnosti Uredu,  tokom 2020. 
godine. 

Ured će u narednom periodu aktivno vršiti monitoring nad provođenjem Vladinih akata iz 
oblasti zapošljavanja, te će u skladu sa istim poduzimati mjere i korake na prevenciji i borbi protiv 
korupcije. 
 

S poštovanjem, 
 

            ŠEF UREDA  
 
                 Erduan Kafedžić 
                                                    

Dostaviti:                         
 1. Naslovu                 

2. Vlada Kantona Sarajevo 
3. a/a 


